
Inuussutissiat uumasunullu tunngasut ilaat fødevareministerimit 

aqutsivigineqartut pillugit Fødevarestyrelsip aamma 

Namminersorlutik Oqartussat suliassaat oqartussaaffiillu pillugit 

nalunaarut 

   Inuussutissiat il.il. inatsisip Kalaallit Nunaanni atuutilersinneqarnera pillugu peqqussummi nr. 

523-mi 8. juni 2004-meersumi § 54, imm. 1 aamma § 65, imm. 1, uumasuni nappaatit 

tunillannartullu pillugit inatsisip Kalaallit Nunaanni atuutilersinneqarnera pillugu peqqussummi nr. 

524-mi 8. juni 2004-meersumi § 39, imm. 1 aamma uumasut nakorsaattut suliaqarneq il.il. pillugit 

inatsisip Kalaallit Nunaanni atuutilersinneqarneranik peqqussummi nr. 525-mi 8. juni 2004-

meersumi § 25, imm. 1 naapertorlugit makku aalajangersarneqarput: 

Fødevarestyrelsip suliassai 

   § 1. Inuussutissiat uumasunullu tunngasut ilaat fødevareministerimit aqutsivigineqartut 

Fødevarestyrelsip misissortassavai nakkutilliivigisassallugillu Kalaallillu Nunaanni atuuttussanik 

malittarisassiortassalluni. Tamakku pillugit styrelsi misissuisassaaq aamma paasissutissiisarlunilu 

siunnersuisassaaq. 

   Imm. 2. Suliat styrelsip aalajangiiffigisai Fødevareministeriets Klagecenterimillu 

aalajangiiffigineqartussat styrelsip piareersartassavai, tak. § 7, imm. 2, oqaaseqatigiit siulliit. 

   § 2. Uumasut nakorsaasa pisortaat den Internationale Organisation vedrørende Epizootier (OIE)-

mi Kalaallit Nunaannut sinniisuussaaq. 

Fødevarestyrelsip oqartussaaffii 

   § 3. Inuussutissiat il.il. pillugit inatsisip Kalaallit Nunaanni atuutilersinneqarneranik peqqussummi 

oqartussaaffiit inuussutissianut, nunalerinermut aalisarnermullu ministerimit oqartussaaffigineqartut 

Fødevarestyrelsip pisortaanit isumagineqassapput. Taamaattorli peqqussummi § 54 malillugu 

oqartussaaffiit aamma § 65 malillugu naammagittaalliuuteqarsinnaanermut inaarutaasumillu 

aalajangiinisaamut malittarisassiornissaq aamma pisortat oqartussaasut suliffeqarfiilluunniit allat 

suliffeqarfiillu namminersortut sulianik inatsit manna malillugu imaluunniit inatsit naapertorlugu 

malittarisassiat malillugit suleqataatinnissaat ministerimit isumagineqassapput. 

   Imm. 2. Uumasuni nappaatit tunillannartullu pillugit inatsisip Kalaallit Nunaanni 

atuutilersinneqarnera pillugu peqqussummi oqartussaaffiit inuussutissianut, nunalerinermut 

aalisarnermullu ministerimit oqartussaaffigineqartut Fødevarestyrelsip pisortaanit 

isumagineqassapput, § 4-mi imaluunniit § 6-imi allamik aalajangiisoqanngippat. Taamaattorli 

peqqussummi aamma § 39 malillugu naammagittaalliuuteqarsinnaanermut inaarutaasumillu 

aalajangiinisaamut malittarisassiornissaq aamma pisortat oqartussaasut suliffeqarfiilluunniit allat 



suliffeqarfiillu namminersortut sulianik inatsit manna malillugu imaluunniit inatsit naapertorlugu 

malittarisassiat malillugit suleqataatinnissaat ministerimit isumagineqassapput. 

   Imm. 3. Uumasut nakorsaattut suliaqarneq il.il. pillugit inatsisip Kalaallit Nunaanni 

atuutilersinneqarneranik peqqussummi oqartussaaffiit inuussutissianut, nunalerinermut 

aalisarnermullu ministerimit oqartussaaffigineqartut Fødevarestyrelsip pisortaanit 

isumagineqassapput, § 4-mi allamik aalajangiisoqanngippat. Taamaattorli peqqussummi aamma § 

25 malillugu naammagittaalliuuteqarsinnaanermut inaarutaasumillu aalajangiinisaamut 

malittarisassiornissaq aamma pisortat oqartussaasut suliffeqarfiilluunniit allat suliffeqarfiillu 

namminersortut sulianik inatsit manna malillugu imaluunniit inatsit naapertorlugu malittarisassiat 

malillugit suleqataatinnissaat ministerimit isumagineqassapput.  

   § 4. § 3-mi aalajangersakkat apeqqutaatinnagit oqartussaaffiit makku inuussutissianut, 

nunalerinermut aalisarnermullu ministerimit oqartussaaffigineqartut Fødevarestyrelsimi uumasut 

nakorsaasa pisortaanit isumagineqassapput: 

1) Uumasuni nappaatit tunillannartullu pillugit inatsisip Kalaallit Nunaanni atuutilersinneqarnera 

pillugu peqqussummi kapitali 2-3-mi oqartussaaffiit, 

2) Uumasut nakorsaattut suliaqarneq il.il. pillugit inatsisip Kalaallit Nunaanni 

atuutilersinneqarneranik peqqussummi kapitali III-IV aamma VIII-mi oqartussaaffiit. 

   Imm. 2. Suliat imm. 1-imi taaneqartut pillugit uumasut nakorsaasa pisortaat 

naalakkersuisoqarfimmut toqqaannartumik nalunaaruteqartartussaavoq. 

   Imm. 3. Uumasut nakorsaasa pisortaata nammineq suliassani Fødevarestyrelsimi pisortamut 

ilisimatitsissutigiuartassavai, tak. imm. 1. 

   § 5. Peqqussummi imaluunniit inatsit naapertorlugu malittarisassiani immikkut 

akuerineqarsinnaaneq pineqartillugu peqqussutini imaluunniit taakku naapertorlugit 

malittarisassiani immikkut akuersissutit § 4-mi taaneqartut kisiisa Fødevarestyrelsimi pisortap 

imaluunniit uumasut nakorsaasa pisortaata nalunaarutigisinnaavai. 

Namminersorlutik Oqartussat suliassaat 

   § 6. Uumasut uumasunillu nioqqutissiat pillugit certifikatiliortarneq pillugu Kalaallit Nunaanni 

nalunaarut naapertorlugu certifikatit makku Namminersorlutik Oqartussat (uumasut 

nakorsaqarnermut immikkoortortaqarfiup) pilersittassavai, tak. uumasuni nappaatit tunillannartullu 

pillugit inatsisip Kalaallit Nunaanni atuutilersinneqarneranik peqqussummi § 39, imm. 2.  

1) Timmissat uumasullu kukiffallit tammajuitsussatut pisat timaasa ilaat ilivitsut 

suliarineqanngitsut kisimik EU-mut imaluunniit EU aqqusaarlugu nassiussussanut certifikatit. 

2) Timmissat uumasullu kukiffallit saarngi, kukiffaat, kukii, nassui, kigutaat imaluunniit amii 

suliarisat kisimik EU-mut imaluunniit EU aqqusaarlugu nassiussussanut certifikatit. 

3) Uumasut kukiffallit amii suliarisat EU-mut imaluunniit EU aqqusaarlugu nassiussussanut 

certifikatit. 



4) Meqqut Kalaallit Nunaanniit Canadamut annissat pillugit nunami pisaqarfiusumi uumasut 

nakorsaanit uppernarsaasikkanut certifikatit. 

5) Timmissat uumasullu kukiffallit timaasa ilaat ilivitsut suliarineqanngitsut  Islandimullu 

nassiussassanut certifikatit. 

Naammagittaalliornissamut aalajangersakkat 

   § 7. §§ 3 aamma 4, imm. 1-ip oqartussaaffiit taaneqartut suliassallu § 6-imi taaneqartut 

atortinneqarneranni Fødevarestyrelsip aamma Namminersorlutik Oqartussat 

naammagittaalliorfissatut siullertut aalajangigaat pillugit naammagittaalliuutit Fødevareministeriets 

Klagecenterip suliarisarpai. Fødevarestyrelsip aalajangigai pillugit naammagittaalliuutit 

tunniunnissat kingusinnerpaamik sapaatit akunnerinik 4-nik killeqartinneqarput, tamaattorli tak. 

imm. 4. 

   Imm. 2. Fødevarestyrelsip aalajangigai pillugit naammagittaalliuutit Fødevarestyrelsi 

aqqussaarlugu tunniunneqassapput. Namminersorlutik Oqartussat aalajangigaat pillugit 

naammagittaalliuutit Namminersornerullutik Oqartussat aqqusaarlugit tunniunneqarsinnaapput. 

   Imm. 3. Fødevarestyrelsip naammagittaalliorfissatut siullertut aalajangigai 

naammagittaalliuutigineqareernerisigut tassani suliareqqinneqarsinnaapput. 

   Imm. 4. Fødevarestyrelsip aalajangigai aalajangeereernermit qaammatit 6 ingerlaneranni 

kingusinnerpaamik naammagittaalliuuteqarnissamut killiliussamik qaangiineq immikkut 

pissuteqartumik utoqqatsissutissaqartoqartillugu tamanna Fødevarestyrelsens Klagecenterip 

akuersaarsinnaavaa. 

   Imm. 5. Fødevareministeriets Klagecenterip aalajangigai pillugit naammagittaalliuutit 

allaffissornikkut oqartussaaffimmut allamut suliassanngortinneqarsinnaanngillat, aalajangiinerit § 

6-imi pineqartut ilanngunnagit. 

Atuutilerfia 

   § 8. Nalunaarut manna atuutilerpoq januaarip 1-ianni 2013. 

